
lI-Manutenzjoni u I-OHSA — Stampa statistika

Skont I-Istandard Ewropew 13306," il-manutenzjoni tikkoncerna
I-'kumbinazzjoni tal-azzjonijiet teknic¢i, amministrattivi u
manigerjali kollha matul i¢-ciklu tal-hajja ta’ oggett — il-post
tax-xoghol (il-bini), I-ghodda tax-xoghol, jew il-mezzi ta’ trasport

- intiza biex izzommu fi stat, jew terga’ ggibu fi stat, li fih

jista’ jaqdi I-funzjoni mehtiega’. II-manutenzjoni tinfluwenza
s-sahha u s-sigurta tal-haddiema b'zewg modi. L-ewwel nett,
il-manutenzjoni regolari, ippjanata u mwettga b’'mod korrett, hija
essenzjali sabiex il-magni u l-ambjent tax-xoghol jinzammu siguri
u affidabbli. It-tieni nett, il-manutenzjoni fiha nfisha ghandha
titwettaq b'mod sigur, bi protezzjoni xierga ghall-haddiema tal-
manutenzjoni u ghan-nies I-ohra prezenti fuq il-post tax-xoghol.

Tista’ ssir distinzjoni bejn tipi differenti ta’ manutenzjoni:

© il-manutenzjoni korrettiva, meta I-azzjonijiet huma
intizi biex jirrestawraw sistema minn stat ta’ hsara ghal stat
funzjonali (ez. tiswija jew tibdil ta’ komponenti mkissrin).
Din it-tip ta’ manutenzjoni hija maghrufa wkoll bhala
‘manutenzjoni reattiva’ ghaliex l-azzjoni tinbeda meta jsehh
episodju ta’ hsara mhux skedat ta" apparat.

© il-manutenzjoni preventiva, meta l-azzjonijiet jitwettqu
fintervalli predeterminati jew skont kriterji preskritti ntizi
biex inaggsu |-probabbilta ta’ hsara jew ta’ degradazzjoni
tal-funzjoni ta’ oggett. F'dan il-kaz, l-azzjonijiet huma
skedati, proattivi u mahsubin sabiex jikkontrollaw il-process
ta' deterjorament li jwassal ghal hsara f'sistema (ez. tibdil,
lubrikazzjoni, tindif jew spezzjoni).

lIl-manutenzjoni tkopri bosta okkupazzjonijiet u tikkoncerna
s-setturi kollha ta’ attivita. Ghal dawn ir-ragunijiet, huwa difficli li
jigi identifikat in-numru ezatt ta’ haddiema nvoluti fl-attivitajiet
ta’ manutenzjoni. Dejta minn Franza u Spanja tindika li madwar
6% tal-popolazzjoni li tahdem hija involuta f'xoghlijiet ta’
manutenzjoni. ll-bicca I-kbira tal-haddiema tal-manutenzjoni
huma rgiel (madwar 90% fi Franza u 65% fi Spanja), u fi hdan din
il-kategorija ta’ haddiema l-akbar grupp huwa dak tal-eta ta’ bejn
30 u 49 sena.

Skont stharrig li sar f-2005 fi Franza, il-manutenzjoni hija I-aktar
funzjoni sottokuntrattata fl-industrija. Fi Spanja, il-haddiema
tal-manutenzjoni jinsabu |-aktar ta’ spiss fis-settur tas-servizzi
(70% f1-2004), imbaghad fl-industrija (19%), u fil-bini (10%).

Minhabba li jwettqu firxa wiesgha ta’ attivitajiet differenti,
il-haddiema tal-manutenzjoni huma esposti ghal hafna perikli
u ghal perikli varjati fug ix-xoghol. Hemm perikli fizi¢i (hsejjes,
vibrazzjonijiet, shana eccessiva u kesha eccessiva, radjazzjoni,
ammont kbir ta’ xoghol fiziku), perikli kimici (xoghol fl-asbestos,
iwweldjar, espozizzjoni ghal sustanzi perikoluzi wagt xoghol fi
spazji ristretti), perikli bijologici (legjonella, leptospira), u perikli
psikosocjali (organizzazzjoni batuta ta’ xoghol). ll-haddiema tal-
manutenzjoni geghdin ukoll f'riskju ta’ kull tip ta’ in¢ident.

(") CEN EN 13306 Terminologija tal-Manutenzjoni, http://www.cen.eu/

Dejta mill-isharrig Spanjol dwar il-kundizzjonijiet tax-xoghol
tindika espozizzjoni oghla tal-haddiema tal-manutenzjoni

ghal hsejjes, vibrazzjonijiet u tipi differenti ta’ radjazzjoni meta
maabbla mal-bgija tal-popolazzjoni li tahdem (ara Figura 1).
[l-haddiema tal-manutenzjoni huma wkoll aktar esposti ghas-
shana fis-sajf (44% meta mgabbla ma’ 19% fost okkupazzjonijiet
ohra), ghall-kesha fix-xitwa (44% meta mqgabbla ma’ 17%) u ghal
atmosfera umda (25% meta mqgabbla ma’ 13%). Huma wkoll
aktar esposti ghal sustanzi perikoluzi, fwawar u dhahen.

Figura 1. Espozizzjoni ghall-perikli fost il-haddiema tal-
manutenzjoni (Spanja, 2007).

Analizi tad-dejta tal-EUROSTAT ibbazata fuq il-metodologija
tal-ESAW (Statistika Ewropea dwar -incidenti fug ix-xoghol) tista
tghin fl-identifikazzjoni tal-incidenti relatati mal-operazzjonijiet
tal-manutenzjoni f'bosta pajjizi Ewropej. Fi hdan il-varjabbli
‘process tax-xoghol', uzat ghall-klassifikazzjoni tal-kawzi u tac-
cirkostanzi tal-incidenti, hemm erba’ subkategoriji relatati mal-
operazzjonijiet tal-manutenzjoni:

i

© armar, preparazzjoni, istallazzjoni, immuntar, dizassemblagg,
zarmar

© manutenzjoni, tiswija, irfinar, aggustament
© tindif mekkanizzat jew manwali ta’ zoni tax-xoghol u ta’ magni

© monitoragg, ispezzjoni ta’ pro¢eduri tal-manifattura, zoni tax-
xoghol, mezzi tat-trasport, ghodda — bi jew minghajr apparat
tal-monitoragg.

In-numru ta’ in¢identi relatati ma’ dawn is-subkategoriji
tgabbel man-numru totali ta’ in¢identi relatati ma’ kwalunkwe
subkategorija ohra fi hdan il-varjabbli ‘process tax-xoghol'.

POSTIJIET TAX-XOGHOL LI JGIBU 'L QUDDIEM IS-SAHHA  7AJJE8 GHALIK. TAJJEB GHALL-KUMPANIJA.




Numru totalita m+o

Id-dejta turi li madwar 20% tal-incidenti kollha fil-Belgju (fl-2005-
2006) kienu relatati ma’ operazzjonijiet tal-manutenzjoni, kif ukoll
madwar 18-19% fil-Finlandja, 14-17% fi Spanja, u 10-14%
fl-Iltalja (fl-2003-2006). Barra minn hekk, il-figuri minn bosta pajjizi
Ewropej jindikaw i fl-2006 madwar 10-15% tal-inc¢identi fatali
kollha kienu relatati mal-operazzjonijiet tal-manutenzjoni
(ara Figura 2). Studji xjentifici jindikaw li I-ard u I-problemi tas-
sahha relatati max-xoghol (bhall-asbestozi, il-kancer, problemi fis-
smigh, u disturbi muskuloskeletali) huma wkoll aktar prevalenti
fost il-haddiema involuti fattivitajiet ta” manutenzjoni.

Figura 2. Numru ta' in¢identi fatali relatati mal-operazzjonijiet
tal-manutenzjoni (EUROSTAT, 2006).

Dejta tal-EUROSTAT minn hames pajjizi tal-UE tindika Ii I-bicca
I-kbira tal-incidenti relatati mal-manutenzjoni jsehhu f'attivitajiet
ta’ manifattura, bini, beni immobbli, kiri u kummer¢,? u fl-Awstrija
fil-lukandi u r-ristoranti wkoll. Barra minn hekk, fl-2006, fis-settur
tal-forniment tal-elettriku, gass u ilma, 50% tal-inc¢identi
fil-Finlandja u I-Belgju, 34% fi Spanja, u 23% fl-Italja kienu relatati
mal-operazzjonijiet ta" manutenzjoni. Fis-settur tal-attivitajiet
tal-beni immobbili, tal-kiri u tal-kummer¢, 40% tal-incidenti
fil-Finlandja, 34% fi Spanja, u 26% fil-Belgju kienu relatati
mal-manutenzjoni. Fil-Belgju wkoll, fis-settur tal-edukazzjoni,
41% tal-incidenti kienu relatati mal-manutenzjoni. F'setturi
ohrajn, skont il-pajjiz, 15-20% tal-incidenti kienu relatati mal-
operazzjonijiet ta’ manutenzjoni.

Il-letteratura xjentifika tindika li I-bi¢ca I-kbira tal-incidenti
sehhew matul |-attivitajiet ta’ manutenzjoni korrettiva. Barra
minn hekk, analiZi ta’ dejtabejz dwar I-incidenti fuqg ix-xoghol
Franciza turi li fl-2002 I-impjegati tal-manutenzjoni kienu t-tieni
l-aktar vittmi frekwenti ta' incidenti relatati mas-subkuntrattar,
ezatt wara l-haddiema tal-bini2

() L-attivita fil-beni immobbli, fil-kiri u fil-kummer¢ tikkonsisti minn subkategoriji bhal
‘manutenzjoni u tiswija ta” makkinarju tal-uffic¢ju, tal-kontabilita u tal-kompjuters’ kif ukoll ‘tindif
industrijali’.

()  Grusenmeyer C. ‘Sous-traitance et accidents. Exploitation de la base de données EPICEA". Les
Notes Scientifiques et Techniques de I'INRS, 266, 2007.

In-nuqgqas ta’ manutenzjoni jew il-manutenzjoni
inadegwata tista’ twassal ukoll ghal sitwazzjonijiet perikoluZ,
incidenti u problemi ta’ sahha. Dan jista’ jkun relatat man- nuqqas
ta’ manutenzjoni jew mal-manutenzjoni fgira ta’ vetturi, magni
industrijali jew tal-agrikoltura, facilitajiet elettrici, teffejja tan-nar,
binjiet jew facilitajiet tal-ilma. ll-fallimenti fil-manutenzjoni jistghu
jikkontribwixxu ghal dizastri fuq skala kbira b’konsegwenzi
estremament ta' hsara ghall-bnedmin u ghall-ambjent.

ll-pro¢ess tal-manutenzjoni ghandu jibda fl-istadju tad-disinn u
tal-ippjanar — sahansitra gabel ma I-haddiema tal-manutenzjoni
jidhlu fil-post tax-xoghol. Huwa essenzjali li jigu implimentati
proceduri xierga ta’ valutazzjoni ta’ riskji ghall-operazzjonijiet
ta’ manutenzjoni, kif ukoll Ii jigu adottati mizuri adegwati

ta’ prevenzjoni biex jigu zgurati s-sahha u s-sigurta tal-
haddiema involuti fl-attivitajiet ta" manutenzjoni. Wara i jitlestew
l-operazzjonijiet ta’ manutenzjoni, ghandhom isiru kontrolli
specjali (spezzjonijiet u testijiet) biex jigi zgurat li I-mmanutenzjoni
twettget kif suppost u li ma nholqux riskji godda. Matul il-process
kollu, -immaniggjar tajjeb tal-manutenzjoni ghandu

jizgura li I-manutenzjoni tigi kkordinata, skedata u mwettqga
korrettament kif ippjanat, u li I-ghodda jew il-post tax-xoghol
jinzammu f'kundizzjoni sigura ghal operazzjonijiet li jkunu
ghaddejjin il-hin kollu.

Aktar informazzjoni

Ir-rapport shih, I-Manutenzjoni u -OHSA — Stampa statistika,
huwa disponibbli fug:

http://osha.europa.eu/en/publications/literature_reviews

Din l-iskeda informattiva nholgot biex tappoggja |-kampanja
Ewropea dwar is-sigurta fil-manutenzjoni 2010-11. Skedi
informattivi ohrajn fis-serje u taghrif iehor dwar dan is-suggett
huma disponibbli fug http://osha.europa.eu/en/topics/
maintenance. Din ir-rizorsa gieghda tigi zviluppata u aggornata
kontinwament.

L-Agenzija Ewropea ghas-Sahha u s-Sigurta fuq il-post tax-Xoghol
Gran Vfa, 33, 48009 Bilbao, SPAIN

Traduzzjoni pprovduta mi¢-Centru ta'Traduzzjoni (CdT, Lussemburgu), bbazata fug test originali bl-Ingliz.

